MODELI PËR DOKUMENTIN KONSULTATIV
Projektvendimi “Për mënyrën e përdorimit të gjuhës së pakicave kombëtare në marrëdhëniet ndërmjet personave që i përkasin pakicave kombëtare dhe organeve të vetëqeverisjes vendore”

	
Ministria e Brendshme fton qytetarë, organizata të shoqërisë civile dhe përfaqësues të tjerë të publikut të interesuar për të kontribuar përgjatë procesit të konsultimit publik të projektvendimit “Për mënyrën e përdorimit të gjuhës së pakicave kombëtare në marrëdhëniet ndërmjet personave që i përkasin pakicave kombëtare dhe organeve të vetëqeverisjes vendore”
Ministria e Brendshme mirëpret komente nga:
· Akademikë
· Anëtarë të minoriteteve/pakicave
· Shoqëri civile
· Qytetarë 



Kohëzgjatja e konsultimeve:
	
Konsultimi publik do të zgjasë 1 muaj, nëpërmjet pubikimit në RENJK, nga 22 qershor deri më 20 korrik 2020.



Si të përgjigjeni:
	
Mund të merrni pjesë në procesin e konsultimeve publike duke dërguar komente/kontribute për projektin:
·  Duke plotësuar formularin online të Regjistrin Elektronik për projektligjit, në adresën elektronike: http://ëëë.konsultimipublik.gov.al:
· Duke dërguar propozimet/sugjerimet tuaja në adresën elektronik të Ministrisë së Brendshme:  Ministria.Brendshme@mb.gov.al. 




Kontakti:
	
Të dhënat e kontaktit të koordinatorit përkatës për konsultime publike dhe /ose të ndonjë personi tjetër të cilit i drejtohen pyetjet.
Znj. Keti Suli – Koordinatore e Konsultimit Publik, e-mail: keti.suli@mb.gov.al. 
Znj. Dorela Kararaj, Specialiste në Drejtorinë Juridike të Ministrisë së Brendshme, e-mail: Dorela.kararaj@mb.gov.al
Z. Fatmir Shehu, Drejtor i Drejtorisë Juridike, MB, e-mail: fatmir.shehu@mb.gov.al. 



Datat dhe vendet e takimeve publike:
	[bookmark: _GoBack]Për këtë projektakt gjatë muajit korrik dhe muajit gusht 2020, janë organizuar disa takime apo tryeza konsultimi, me prezencën edhe të Ministrit të Brendshëm, përfaqësuesve të Ministrisë për Evropën dhe Punët e Jashtme, grupe interesi dhe shoqëri civile, si dhe Komiteti Shtetëror i Pakicave Kombëtare.
Këto takime jane zhvilluar në ambientet e Ministrisë së Brendshme dhe sallës së mbledhjeve ne Pallatin e Kongreseve, Tiranë.



Sfondi i propozimit të aktit:
	Projektvendimi ka si qëllim të sigurojë përdorimin e gjuhës së pakicës kombëtare të njohur formalisht me ligjin nr. 96/2017 “Për mbrojtjen e pakicave kombëtare në Republikën e Shqipërisë”, në marrëdhëniet midis shtetasve që i përkasin pakicës dhe njësive të vetëqeverisjes vendore, krahas përdorimit të gjuhës shqipe.
Propozimi i këtij projektvendimi dhe më tej zbatimi i tij, lidhet me nevojat ekzistuese për kërkesë dhe akses në zonat gjeografike, ku ka banim domethënës ose tradicional të personave, që u përkasin pakicave kombëtare, duke marrë parasysh situatën specifike vendore. 
Gjuha e pakicës kombëtare do të përdoret në marrëdhëniet mes shtetasve që i përkasin pakicës dhe njësisë së vetëqeverisjes vendore, në të cilat personat që i përkasin një pakice kombëtare banojnë tradicionalisht ose përbëjnë mbi 20 për qind të numrit të përgjithshëm të popullsisë brenda territorit të saj, bazuar në kërkesën me shkrim të tyre. 





Propozimet
	Projektvendimi i propozuar, është hartuar në zbatim të ligjit nr. 96/2017 dhe synon që njësitë e vetëqeverisjes vendore të krijojnë kushtet për përdorimin e gjuhës së pakicës në marrëdhëniet ndërmjet këtyre personave dhe bashkisë  apo njësisë administrative përkatëse, duke parashikuar mënyrën e paraqitjes së kërkesës, procedurën e trajtimit të saj deri në marrjen e vendimeve nga organet përgjegjëse të vetëqeverisjes vendore, me qëllim zbatimin e të drejtës së tyre ligjore për të përdorur gjuhën e pakicës që i përkasin.

Rregullimi dhe garancitë që u sigurohen personave që i përkasin pakicës kombëtare, të përdorin gjuhën e pakicës në marrëdhëniet e tyre me njësitë e vetëqeverisjes vendore, sipas këtij projektakti, është një detyrim që buron dhe është në përputhje të plotë me Konventën Kuadër të Këshillit të Evropës, “Për mbrojtjen e pakicave kombëtare”, të ratifikuar me ligjin nr.8496, datë 3.6.1999, me ligjin nr. 139/2015 “Për vetëqeverisjen vendore”, i ndryshuar dhe me ligjin për financat vendore.
E drejta ligjore e komunikimit në gjuhën e pakicës është propozuar të realizohet:
· gjatë procesit të informimit mbi të drejtat e tyre, duke hartuar për këtë qëllim rregullore apo nëpërmjet fletëve informuese, të cilat mund të publikohen/afishohen në ambiente të dukshme të organeve të vetëqeverisjes vendore;
· duke i siguruar akses në programin e transparencës;
· gjatë seancave të këshillimeve me bashkësinë përpara shqyrtimit dhe miratimit të akteve, sipas parashikimeve të nenit 18, të ligjit nr.139/2015 “Për vetëqeverisjen vendore”, përfaqësuesit e pakicave kombëtare apo me shoqatat që i përfaqësojnë këto komunitete;
· në paraqitjen e kërkesave apo ankesave drejtuar organeve të vetëqeverisjes vendore për çështje që lidhen me funksione dhe kompetenca në juridiksionin e njësisë së vetëqeverisjes vendore.

Gjithashtu, personave që i përkasin pakicës i garantohet e drejta për të paraqitur në gjuhën e tyre iniciativa qytetare nëpërmjet përfaqësuesve të autorizuar, drejtuar këshillit bashkiak.

Emërtimi i njësisë administrative, rrugëve shesheve, territoreve, krahas gjuhës shqipe bëhet edhe në gjuhën e pakicës kombëtare, brenda territorit administrative të njësisë së vetëqeverisjes vendore, në përputhje me parashikimet e ligjit nr 139/2015, pas paraqitjes së kërkesës, e cila i nënshtrohet të njëjtave rregulla si ato të parashikuara për kërkesën për përdorimin e gjuhës në komunikimin mes NJVV dhe këtyre personave, sipas këtij projektvendimi. 




Pyetjet
	Jeni të ftuar të jepni komentet dhe kontributet tuaja për të gjitha aspektet e projektvendimit të propozuar. Për më tepër, ne kemi zgjedhur pyetjet e mëposhtme ku kontributi juaj do të jetë veçanërisht i vlefshëm, dhe të cilave mund t'i përgjigjeni duke plotësuar një pyetësor të shkurtër në internet.
·  A jeni dakord me faktin që në zonën ku jetojnë pakicat kombëtarë të njohura të vendosen tabelat e rrugëve, shesheve edhe në gjuhën e tyre. 





